
vnd Augenblick / auff welche das ende dieſer Welt kommen
wird / nicht gleuben / es ſey denn das ſie ſhre Weiſſagung
zuuor mit einem klaren Spruch oder ſtarcken grunde der hei⸗
ligen Schrifft darthun vnd alſo erkleren / das daran nicht
mehr zu zweiffeln / denn S . Johannes ſchreibet 1 . cap . 4 . Ir
lieben / gleubet nicht einem jeglichen Geiſt / ſondern pruͤfet
die Geiſter ob ſie von Gott ſind . Denn es ſind viel falſcher
Propheten ausgegangen in die Welt .

Der ander grund .

Teen warnnng des heiligen Geiſtes
in der heiligen Schrifft ſollen wir nicht in den wind

ſchlagen vnd verachten / ſondern in wahrer Gottes

furcht vnd demut vn ſers hertzen in acht haben vnd vns dar⸗
nach richten . Denn die heilige Schrifft iſt vns zur War⸗
nung fuͤrgeſchrieben 1. Corinth . 10 . Vnd der heilige Geiſt /
ſo Chriſtus ſeiner Kirchen verdienet vnd geſandt / meinet es

in ſeinem Wort gar trewlich gut mit vns / vnd leitet vns in

alle warheit / vnd erforſchet alle dinge / auch die tieffe derE

Gottheit / Johan . 16 . 1 . Corinth. ꝛ.

Es hat vns aber der heilige Geiſt in den Schrifften des

Apoſtels Pauli fuͤr den Geiſtern vnd Menſchen / ſo mit jhrer
Lehre vom juͤngſten tage / als wenn der jtzt vorhanden / von

der warheit wollen abwenden / trewlich gewarnet . Denn

alſo ſtehet ꝛ. Theſſal . 2 .Der zukunfft halben vnſers H R
Jeſu Chriſti / vnd vnſer verſamlung zu jhm/ bitten wir euch/
lieben Bruͤder / das ſhr euch nicht bald bewegen laſſet von

ewrem ſinn/ noch erſchrecken / weder durch Geiſt noch durch
Wort / noch durch brieffe / als von vns geſandt / das der tag
Chriſti fuͤrhanden ſey. Laſſet euch niemand ele in

keinerley weiſe. Welche Wort wir fleiſſig erwegen ſollen/
als die zur erklerung vnſers vornemens mercklich dienen .

Denn S . Paulus / als ein auserwelter ruͤſtzeug Jeſu

Ehriſti / bittet vnd ermahnet darin erſtlich die Chriſt en zu

Theſſalonica in gemein / das ſie ſich von jhrem ſinn vnd

meinung / ſo ſie aus ſeinenvnd anderer trewen Lehrer Schriff⸗
ten vnd Predigten geſchoͤpfft / vnd als Gottes Wort ange⸗

nommen /( ſo viel die gewiſſezeit des damals bald kommen⸗

den juͤngſten tages belanget ) nicht wollen auff einen andern

ſinn bewegen laſſen / ſondern viel mehr bey der zuuor aus Got⸗
tes Wort vnd Geiſt angehoͤrter vnd angenommener Lehre

beſtendig bleiben vnd verharren . Darnach warnet er ſie
fuͤr dreherley ſtuͤcken / damit die falſchen Propheten jhr fuͤr⸗
geben ſchmuͤckten / als da waren . 1. Geiſterey oder dese eiſtes

ſonderliche offenbatung vnd newe eingebung . 2 . Dieſe oder

ſenne Wort / rede oder Rechnung / wie denn das wort Nοe ,

( welches der Apoſtel an dem ort in ſeiner ſprach gebraucht )
wol auff alle dreyerley weiſe kan genommen vnd verſtanden
werden / vnd ſonderlich bedeutet es rechnung Matth. 18 .

Luc . 16 . Philip .4. 3 . Apoſtoliſche tradition vnd heimlich

befohlene vnd vertrawetedehre vnd meinung / welche fie jhnen

inſonderheit ſolten geoffenbaret haben . Denn er ſagt das

ſey nichtgeſchchen . Wir wiſſen auch aus andern oͤrtern der

H . Schrifft / das man nicht ſol allen Geiſtern gleuben /
denn es ſind verfuͤhriſche / falſche Geiſter / welche heiſſen

Teuffel / vnd ſind Luͤgener vnd Moͤrder / Johan . g . welches

ſie an vnſern erſten Elkern / vnd hernach fuͤr vnd fuͤr auff Er⸗

den/ beweiſet haben . Vnd ſind alle Menſchen falſch vnd

Luͤgener /Pfal . 116 . Rom . 3 . wenn ſie auſſerhaid der war⸗

heit Gottes vnd der regierung des H. Geiſtes reden . Wie

wurd en wir denn beſtehen / wenn wir der rede oder rechnung /
ſo ein auffgeblaſener vnd angemaſter Prophet aus ſeinem ge⸗

hirn herfůr gebrachte / oder von einem boͤſen (geiſt im einge⸗
gebene / oder von einem andern Menſchen erdachte meinung

ſprengete / beypflichteten ; heiſt es nicht / wenn ein Blinder den
andern leitet / ſo fallen ſie beide in die gruben / Luc. Es

Wir ſollen vns dazu nicht einbilden oder vberreden
laſſen das die Apoſtel vneinige vnd wider wertige Lehre in
jhren Schrifften vnd Predigten gefuͤhret hetten ſondern es

gewis vnd gentzlich dafuͤr halten vnd beſtendiglich verteidi⸗
gen / dns der heilige Geiſt ſie mit ſeinen gaben alſo erfuͤllet
vnd regieret / das ſie fuͤr vnd fuͤr / in verrichtung jres offent⸗
lichen ampts / ſtets einerley Lehre vnd meinung gefuͤh ret
vnd getrieben haben / wie S . Paulus Philip . 3 . mit dieſen
worten meldet : Das ich euch immer Einerley ſchreibe / ver⸗

dreuſſet mich nicht / vnd machet euch deſto gewiſſer . Item
1 . Corinth . 15 . Ich Erinnere euch / lieben Bruͤder / Des E⸗
uangelij / das ich euch verkuͤndiget habe / welches jhr auch
angenommen habt / in welchem jhr auch ſtehet / durch welches

jhr auch ſelig werdet . 107
5

Derwegen ſind wir ſchuͤldig dieſer warnung S . Pau⸗
li in dem zufolgen / das wir vns von den betriegern / ſo aus

vngewiſſen gruͤnden/ als ſonderlichen newen offenbarungen
der Geiſter / aus duncheler woͤrter oder reden ſcharffſinniger
ſpeculation vnd rechnung / oder aus verlegnen vnd alten re⸗
den der Vorfahren / dieſen oderjennen tag / darin der Welt
ende kommen wird / nennen / von der warheit des Goͤttlichen
Worts nicht laſſen abwenden/ ſondern ſind pflichtig / vns

fuͤr jhnen trewlich zuhuͤten. F. A

Der dritte grund .
Eiter iſts getwis vnd in der waron Kirchen

*

Go tes vnlengbar wat / das Chriſtus ſeinen Juͤn⸗
gern alles geſagt vnd offenbaret habe / was jhnen zu

wiſſen/

